
   Эсĕ çумра çук чухне

Питĕ йывăр-çке чуна.

Ăшăм вăркать ман, çунать

Эсĕ çумра çук чухне.



Улăхри чечексене

Эп татап пĕр саншăнах.

Эп çыхап пуçкăшăльне,

Парнелесшен, саншăнах.



Утă çулма эп тухап

Санпала пуласшăнах.

Паккуссене тавăрап

Юнашар тăрасшанах.



Юратуçăм-юрату,

Чуна меншĕн çунтарать?

Çук-тăр туслăхпа тату?

Килĕшӳ çук, — çунтарать.



Юрату çак тĕнчĕре

Вăй парать, пĕрлештерет.

Çавăнпах кил-тĕрĕшре

Сăпка кĕвĕллĕн сикет.



Арăм çумра пур чухне

Питĕ çăмал-çке чуна.

Ман чĕреçĕм савăнать

Арăм çумра пур чухне.

  